
KRAV OM ENDRING AV KOMMUNEPLANEN - NFFFA - OMRÅDE UTANFOR 

BRANDAL 

Vi viser til Dykkar brev av 10. februar 2014 som talsmann for grunneigarane mellom 
Brandal sentrum og Karlhaugen i Brandal, der De krev at sjøområdet som i dag har 
status som NFFFA-sona i kommuneplanen vert omregulert til natur, ferdsel friluftsliv 
og fiske; NFFF-sone.  Kommunen finn ikkje å ta dette spørsmålet opp til handsaming 
no då vi meiner at dette spørsmålet høyrer heime ved revisjon av kommuneplanen, 
og vi vil grunngjeve dette slik: 
 
Kommuneplanen sin arealdel, godkjent av kommunestyret i møte 21.06.2012, sak  
PS 75/12, er gjeldande for perioden 2012-2024.  Arealplanen m/føresegner er 
bindande for arealføremåla som planen viser, og skal vere styrande for kommunen si 
arealforvaltinga i  perioden jf. Plan- og bygningslova (PBL) § 11-6.  
 
Endring/revisjon av kommuneplanen, heilt eller delvis kan gjerast av  kommunestyret  
kvart 4. år. I samsvar med PBL § 10-1 skal kvart nytt kommunestyre vedta ein 
planstrategi for dei næraste fire åra, og her vurdere kva planar som skal utarbeidast 
eller takast opp til revisjon i perioden. Ved vedtak om planstrategi skal det nye 
kommunestyret m.a. ta stilling til om kommuneplanen heilt eller delvis skal reviderast.  
 
Oppstart av arbeidet med ny planstrategi for valperioden 2016-2020 vil bli kunngjort 
offentleg for medverknad og innspel frå kommunen sine innbyggjarar. Kravet De har 
framsett i brevet Dykkar er såleis eit spørsmål som kan spelast inn i denne 
samanheng, og vil ikkje bli tatt opp til handsaming no. 
 
Dette til Dykkar orientering. 
 
 
Med helsing 
 
 
Signe Rønnestad Kanstad  
leiar plan- og utviklingsavdelinga  
 
 
Kopi: Ordførar 
         Grunneigarane                          

